
	■ Annotatsiya: Maqolada mintaqa iqtisodiyotida klasterlash mexanizmi, uning tarkibiy tuzilmalari va kichik biznesni 

klaster tizimiga jalb etishning nazariy-huquqiy asoslari hamda amaliy mexanizmlari tahlil qilingan. Kichik biznesning 

klasterga qo‘shilishi hudud iqtisodiyotida modernizatsiya, raqobatbardoshlik va bandlikning o‘sishiga olib kelishi 

asoslab berilgan.

	■  Kalit so‘zlar: klaster, klasterlash mexanizmi, kichik biznes, kooperatsiya, mintaqaviy rivojlanish, innovatsiya, iqtisodiy 

samaradorlik.

	■ 	Аннотация: В статье проанализирован механизм кластеризации в экономике региона, ее структурные 

структуры и Теоретико-правовые основы и практические механизмы вовлечения малого бизнеса в 

кластерную систему. Обосновано, что включение малого бизнеса в кластер приведет к модернизации, 

повышению конкурентоспособности и занятости в экономике региона. 

	■ Ключевые слова: кластер, механизм кластеризации, малый бизнес, кооперация, региональное развитие, 

инновации, экономическая эффективность.

	■ Abstract: The article analyzes the mechanism of clustering in the economy of the region, its structural structures and 

the theoretical-legal basis for attracting small businesses to the cluster system, as well as practical mechanisms. The 

inclusion of small businesses in the cluster is justified by the fact that it leads to modernization, competitiveness and 

growth of employment in the territory's economy. 

	■  	 Keywords: cluster, clustering mechanism, small business, cooperative, regional development, innovation, 

economic efficiency.



27

2025ojs.qmii.uz/index.php/ej

Innovatsion iqtisodiyot / Иннов а ц и онн а я экономик а / The innovation economy

KIRISH

Bozor iqtisodiyoti sharoitida hududiy iqtisodiyotni 

samarali rivojlantirish, resurslardan oqilona foydalanish 

va tarmoqlararo integratsiyani kuchaytirish zamonaviy 

boshqaruv mexanizmlarini qo‘llashni talab etadi. Shunday 

mexanizmlardan biri - klasterlash bo‘lib, u mintaqaviy 

darajada iqtisodiyotning barqaror va raqobatbardosh 

modelini shakllantiradi. Kichik biznesni klaster tizimiga jalb 

etish esa ushbu tuzilmaning to‘liq ishlashini ta’minlovchi 

asosiy omildir.

Klaster - bu geografik jihatdan yaqin joylashgan, iqtisodiy 

jihatdan o‘zaro bog‘langan ishlab chiqaruvchi korxonalar, 

xizmat ko‘rsatuvchi tashkilotlar, ta’lim va ilmiy tadqiqot 

muassasalari hamda infratuzilma obyektlarining 

integratsiyalashgan tizimidir.

 Klasterning asosiy belgilari:

hududiy yaqinlik;

ishlab chiqarish kooperatsiyasi;

resurslardan umumiy foydalanish;

bilim va innovatsiya oqimi;

umumiy brend yoki marketing modeli.

Klasterlarning asosiysi – mintaqaviy rivojlanish. Bu tizim 

mintaqada iqtisodiy faollikni oshirish, hududiy resurslarni 

samarali boshqarish va tarmoqlararo hamkorlikni yo‘lga 

qo‘yishga xizmat qiladi. Mintaqada klasterlar shakllanishi 

iqtisodiyotni muvozanatli rivojlantirishga, uning yuqori 

darajada ijtimoiy barqarorligini ta’minlashga yordam beradi.

Klasterlar, odatda, maxsus tarmoqlarda, masalan, qishloq 

xo‘jaligi, sanoat, axborot texnologiyalari, to‘qimachilik va 

boshqa sohalarda shakllanadi. Klasterlar asosan uchta 

asosiy xususiyatga ega:

Geografik yaqinlik: Klaster a’zolari bir-biriga yaqin joylashgan 

bo‘lib, o‘zaro hamkorlik qilishlari osonlashadi.

Tarmoqlararo integratsiya: Klasterlar o‘z ichida bir nechta 

tarmoq va sohalarni birlashtiradi, bu esa samarali iqtisodiy 

aloqalarni yaratadi.

Innovatsiya va raqobat: Klasterlar raqobatni oshiradi va 

innovatsion g‘oyalarni amalga oshirishga turtki beradi.

Klasterlash tizimi, shuningdek, resurslarni samarali 

boshqarish va iqtisodiy tizimning barqarorligini ta’minlashda 

muhim rol o‘ynaydi. Hududda klasterlarning rivojlanishi, 

iqtisodiy o‘sish, yangi ish o‘rinlarining yaratilishi va ijtimoiy 

farovonlikni oshirishga olib keladi.

Klasterlash tizimi va hududiy bandlik: O‘zaro bog‘liqlik. 

Hududiy bandlikni oshirishda klasterlash tizimi alohida o‘rin 

tutadi. Bandlik – bu aholining mehnatga layoqatli qismining 

iqtisodiy faoliyat bilan shug‘ullanishi. Mintaqada klasterlash 

tizimini rivojlantirish orqali quyidagi ijobiy o‘zgarishlarga 

erishish mumkin:

Yangi ish o‘rinlari yaratish. Klasterlar ishlab chiqarish, 

xizmat ko‘rsatish va savdo tarmoqlarini rivojlantiradi, bu 

esa hududda yangi ish o‘rinlarining paydo bo‘lishiga olib 

keladi. Masalan, qishloq xo‘jaligi, tekstil sanoati yoki axborot 

texnologiyalari sohasida klasterlarning rivojlanishi yangi 

mutaxassisliklar va xizmatlar sohalarini yaratadi.

Mahalliy resurslardan samarali foydalanish. Klasterlash 

tizimi, hududiy resurslarni birlashtirib, ularni yanada samarali 

boshqarishga imkon yaratadi. Bu yerda asosan mintaqaning 

iqtisodiy va mehnat resurslari to‘plangan bo‘ladi va buning 

natijasida hududiy bandlik darajasi ortadi.

Ta’lim va malaka oshirish imkoniyatlari. Klasterlar doirasida 

ishlab chiqarilayotgan mahsulotlar va xizmatlar bo‘yicha 

ixtisoslashgan ta’lim muassasalari ham tashkil etilishi 

mumkin. Bu orqali yangi kasb-hunarlarni o‘rganishga va 

malakali kadrlar tayyorlashga qaratilgan dasturlarni amalga 

oshirish imkoniyati tug‘iladi. Natijada, aholi bandligi darajasi 

ortadi.

Raqobatni oshirish va innovatsiyalarni tatbiq etish. 

Klasterlash tizimi raqobatni oshirish, innovatsion 

texnologiyalarni joriy etishga turtki beradi. Bu esa hududiy 

iqtisodiyotning tez o‘sishiga, yangi biznesni rivojlantirishga, 

shu bilan birga bandlikning o‘sishiga xizmat qiladi.

Tarmoqlararo hamkorlikni rivojlantirish. Klasterlar biror 

tarmoqdagi korxonalar va tashkilotlar o‘rtasida o‘zaro 

hamkorlikni rivojlantiradi. Bu, o‘z navbatida, bir tarmoqdagi 

bandlikni yaxshilashga va boshqa sohalarda yangi 

imkoniyatlarni yaratishga yordam beradi. Misol uchun, agrar 

sektorda klasterlash agrar ishlab chiqarish va qayta ishlash 

tarmoqlarida yangi ish o‘rinlarini yaratish uchun imkoniyat 

yaratadi.

TAHLIL VA NATIJALAR

O‘zbekiston sharoitida mintaqada klasterlash tizimini 

rivojlantirish yo‘llari: O‘zbekistonda mintaqaviy bandlikni 

oshirishda klasterlash tizimini rivojlantirish uchun bir nechta 

muhim qadamlar ko‘rilishi lozim:

Kichik va o‘rta biznesni qo‘llab-quvvatlash: Klasterlar asosan 

kichik va o‘rta biznesning rivojlanishi uchun qulay sharoit 

yaratadi. O‘zbekiston hukumati kichik va o‘rta biznesni 

rivojlantirishga alohida e’tibor qaratmoqda. Ushbu sohani 

qo‘llab-quvvatlash, shuningdek, bandlikni oshirishga xizmat 

qilishi mumkin.

Tarmoq va soha bo‘yicha klasterlarning shakllanishini 

rag‘batlantirish: Turli sohalar bo‘yicha klasterlar tashkil 

etish uchun hukumat tomonidan maxsus dasturlar ishlab 

chiqilishi zarur. Misol uchun, qishloq xo‘jaligi, to‘qimachilik 

sanoati, axborot texnologiyalari kabi sohalarda klasterlarni 

tashkil etish va ularni rivojlantirish orqali hududiy bandlikni 



28 Innovatsion iqtisodiyot / Инновационная экономика / The innovation economy

Mintaqa va tarmoqlar iqtisodiyoti ojs.qmii.uz/index.php/ej

oshirish mumkin.

Ta’lim va kasb-hunar o‘qituvchilarining malakasini oshirish: 

Klasterlash tizimi doirasida ta’lim tizimi va kasb-hunar o‘quv 

muassasalarining imkoniyatlarini kengaytirish zarur. Bu bilan 

klasterlar uchun zarur bo‘lgan mutaxassislarni tayyorlash 

imkoniyatlari yaratilib, bandlik darajasi yanada oshadi.[5]

Innovatsion texnologiyalarni joriy etish: Klasterlar o‘z 

ichida yangi texnologiyalarni rivojlantirish va qo‘llash 

imkoniyatlariga ega. O‘zbekiston hududlarida texnologik 

yondashuvlar va innovatsiyalarni tatbiq etish, ishlab 

chiqarish samaradorligini oshiradi va yangi ish o‘rinlarini 

yaratadi.

Mintaqa iqtisodiyotida klasterlash mexanizmi. Klasterlash 

mexanizmi – bu hududda korxonalar o‘rtasidagi integratsiya, 

kooperatsiya va resurs almashinuvi jarayonlarini boshqarish 

usullari majmuasidir.

Kichik biznesni klasterga jalb etishning zarurati

Kichik biznesni klasterga jalb etishning zarurati

Kichik biznes klaster infrastrukturasining moslashuvchan, 

tez rivojlanadigan va innovatsion komponenti hisoblanadi. 

Mintaqaviy iqtisodiyotda kichik biznesning klasterga 

integratsiyalashuvi quyidagi afzalliklarni yaratadi:

Iqtisodiy afzalliklar: yetkazib berish zanjirining to‘liq 

shakllanishi, ishlab chiqarish tannarxining tushishi, 

birgalikdagi xarid tufayli xomashyo narxining arzonlashuvi, 

eksport salohiyatining oshishi.

Ijtimoiy afzalliklar: bandlikning ortishi, hudud 

daromadlarining ko‘payishi, mahalliy tadbirkorlikni 

rivojlantirish.

Innovatsion afzalliklar: startaplar sonining ko‘payishi, bilimlar 

oqimi (knowledge spillover), texnologiya transferining 

jadallashuvi.

Kichik biznesni klasterga integratsiyalash mexanizmlari 

quyidagilar bo’lib xizmat qiladi. Davlat tomonidan qo‘llab-

quvvatlash tizimi imtiyozli kreditlar, soliq preferensiyalari, 

eksport xarajatlarini qisman kompensatsiya qilish 

orqali amalga oshiriladi. Undan tashqari kooperatsiya 

platformalarini yaratish, elektron kooperatsiya birjalari, 

klaster ishtirokchilari uchun yagona xarid tizimi, hamkorlik 

yarmarkalarini kuchaytirish ham kichik biznesni klasterga 

integratsiyalsh mexanizmi bo’lib xizmat qiladi. Infratuzilmaviy 

qo‘llab-quvvatlashda  texnoparklar, laboratoriya va 

sertifikatlash markazlari, agrologistika markazlari bo’lib 

xizmat qiladi.

Tadqiqot natijalari: Quyida mintaqa iqtisodiyoti uchun klaster-

kichik biznes integratsiyasining iqtisodiy samaradorligi 

bo‘yicha tahlil natijalari keltirilgan.

KO‘RSATKICHLAR KLASTERGACHA KLASTERDAN SO‘NG O‘SISH (%)

O‘rtacha ishlab chiqarish hajmi (mln so‘m) 250 410 64%

Ish o‘rinlari soni 560 890 59%

Eksportga chiqarilgan mahsulot (mln so‘m) 90 160 78%

Tahlil: Jadvaldan ko‘rinadiki, klasterga kirgan kichik biznes 

subyektlarida ishlab chiqarish hajmi va eksport salohiyati 

sezilarli o‘sish kuzatilgan.

Klasterlash jarayonida kichik biznesni faol jalb etish mintaqa 

iqtisodiyotida raqobatbardoshlikni oshiradi. Biroq quyidagi 

muammolar mavjud:

-kooperatsiya madaniyatining yetarli shakllanmaganligi;

-kichik biznesda innovatsion salohiyatning pastligi;

-kredit olishdagi byurokratik to‘siqlar.

Bu muammolarni davlat yordami, infratuzilmani rivojlantirish 

va raqamli platformalar orqali hal etish mumkin.

XULOSA VA TAKLIFLAR

Mintaqa iqtisodiyotida klasterlash mexanizmi hududni 

modernizatsiya qilish, iqtisodiy resurslarni optimallashtirish 

va kichik biznesni jadal rivojlantirishning samarali vositasidir. 

Kichik biznesning klasterlarga qo‘shilishi kooperatsiyani 

kuchaytirib, raqobatbardoshlikni oshiradi, yangi ish o‘rinlari 

yaratadi va eksport salohiyatini kengaytiradi. Shu sababli 

klaster-kichik biznesintegratsiyasi mintaqaviy rivojlanish 

strategiyasining asosiy bo‘g‘ini bo‘lib qoladi.

